КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын йӧзӧс транспортӧн могмӧдӧмсӧ

котыртан юкӧнын ӧткымын юалӧм йылысь
“Коми Республика мутасын автомашина транспортӧн йӧзӧс транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 4 статьяса 1 юкӧнлӧн 9 да 92 пунктъяс серти Коми Республикаса Веськӧдлан котыр шуис:

1. Вынсьӧдны:

Коми Республика мутасын ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрутъяс урчитан, вежан, дугӧдан пӧрадок (сы лыдын юридическӧй кывкутысьяслысь, асшӧр уджалысьяслысь, прӧстӧй товариществолӧн сёрнитчӧмын участвуйтысьяслысь тайӧ маршрутъяс урчитӧм, вежӧм либӧ дугӧдӧм йылысь заявлениеяссӧ, а сідзжӧ тайӧ маршрутъяссӧ урчитны либӧ вежны ӧткажитӧм вылӧ подувсӧ, тайӧ маршрутъяс дугӧдӧм вылӧ подувсӧ видлалан пӧрадок) 1 №-а содтӧд серти;

Муниципальнӧй пыр ӧткодя новлӧдлан маршрут либӧ муниципалитеткостса пыр ӧткодя новлӧдлан маршрут, кӧні эм водзджык урчитӧм муниципальнӧй пыр ӧткодя новлӧдлан маршрут, муниципалитеткостса пыр ӧткодя новлӧдлан маршрут серти лӧсялӧмӧн кык да унджык ӧтувъя сувтланін, урчитӧмсӧ либӧ вежӧмсӧ транспорт юкӧнын уполномочитӧм Коми Республикаса олӧмӧ пӧртысь власьт орган да Коми Республикаын меставывса асвеськӧдлан орган костын, кодъяслӧн компетенцияӧ “Россия Федерацияын ветлысь-мунысьясӧс да туй кӧлуй автомашина транспортӧн да карын мувывса электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпас серти пыртӧма тайӧ маршрутъяс урчитӧмсӧ, сӧгласуйтан пӧрадок 2 №-а содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн

Юрнуӧдысьӧс Медводдза вежысь – 

Коми Республикаса Юралысьлӧн

Администрацияӧн Юрнуӧдысь




     М. Порядин

Сыктывкар

2019 вося йирым тӧлысь 14 лун
478 №
ВЫНСЬӦДӦМА

Коми Республикаса Веськӧдлан котырлӧн

2019 во йирым тӧлысь 14 лунся 478 №-а

шуӧмӧн

(1 №-а содтӧд)

Коми Республика мутасын ветлысь-мунысьясӧс

да туй кӧлуй автомашина транспортӧн муниципалитеткостса

пыр ӧткодя новлӧдлан маршрутъяс урчитан, вежан, дугӧдан
ПӦРАДОК
(сы лыдын юридическӧй кывкутысьяслысь, асшӧр уджалысьяслысь, прӧстӧй товариществолӧн сёрнитчӧмын участвуйтысьяслысь тайӧ маршрутъяс урчитӧм, вежӧм либӧ дугӧдӧм йылысь заявлениеяссӧ, а сідзжӧ тайӧ маршрутъяс урчитны либӧ вежны ӧткажитӧм вылӧ подувсӧ, тайӧ маршрутъяс дугӧдӧм вылӧ подувсӧ видлалан пӧрадок)

І. Панас

1.1. Тайӧ Пӧрадокыс ладмӧдӧ Коми Республика мутасын ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрутъяс урчитанногсӧ, вежанногсӧ, дугӧданногсӧ (сы лыдын юридическӧй кывкутысьяслысь, асшӧр уджалысьяслысь, прӧстӧй товариществолӧн сёрнитчӧмын участвуйтысьяслысь тайӧ маршрутъяс урчитӧм, вежӧм либӧ дугӧдӧм йылысь заявлениеяссӧ, а сідзжӧ тайӧ маршрутъяс урчитны либӧ вежны ӧткажитӧм вылӧ подувсӧ, тайӧ маршрутъяс дугӧдӧм вылӧ подувсӧ видлалан пӧрадок) (водзӧ – Пӧрадок) “Россия Федерацияын ветлысь-мунысьясӧс да туй кӧлуй автомашина транспортӧн да карын мувывса электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпасса положениеяссӧ тӧд вылӧ босьтӧмӧн (водзӧ – Федеральнӧй оланпас).

1.2. Коми Республикаын олӧмӧ пӧртысь власьт орган, кодӧс уполномочитӧма котыртны муниципалитеткостса пыр ӧткодя новлӧдлан маршрутъяс кузя автомашина транспортӧн йӧзӧс транспортӧн могмӧдӧмсӧ (водзӧ – Новлӧдлӧмъяс котыртысь), урчитӧ, вежӧ, дугӧдӧ ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрутъяссӧ (водзӧ – муниципалитеткостса маршрутъяс).

1.3. Муниципалитеткостса маршрутъяс урчитӧм, вежӧм, дугӧдӧм серти водзмӧстчысьясӧн (водзӧ – Водзмӧстчысь) вермӧны лоны: Новлӧдлӧмъяс котыртысь, Коми Республикаын меставывса асвеськӧдлан органъяс, кодъяслӧн мутасын кӧсйӧны нуӧдны маршрутсӧ (водзӧ – меставывса асвеськӧдлан органъяс), а сідзжӧ юридическӧй кывкутысьяс, прӧстӧй товариществолӧн сёрнитчӧмын уполномочитӧм участвуйтысьяс да асшӧр уджалысьяс, кодъяс ладмӧдан тарифъяс серти муниципалитеткостса маршрутъяс кузя пыр ӧткодя новлӧдлӧмкӧд йитчӧм уджъяс вӧчӧм вылӧ канму контрактъяс либӧ муниципалитеткостса маршрутъяс кузя новлӧдлӧм йылысь эскӧдангижӧдъяс серти новлӧдлӧны ветлысь-мунысьясӧс да туй кӧлуй муниципалитеткостса маршрутъяс кузя.

1.4. Тайӧ Пӧрадокын вӧдитчан кыввежӧртасъясӧн вӧдитчӧны вежӧртасъясын, кутшӧмъясӧс урчитӧма Федеральнӧй оланпастэчасӧн.

1.5. Тайӧ Пӧрадоклӧн медшӧр могъясын муниципалитеткостса маршрут вежӧм улын гӧгӧрвосьӧ:

1.5.1) туй сикасын маршрутлысь кузьтасӧ содтӧм либӧ чинтӧм (водзӧ – маршрутлысь кузьта вежӧм);

1.5.2) маршрутлысь кузьтасӧ сылысь кузьтасӧ (кар костын да кар бердын) тӧд вылӧ босьтӧмӧн вежӧм сылы выль дорвыв номер сетӧмӧн (водзӧ – туй сикас вежӧм);

1.5.3) муниципалитеткостса маршрут лыдысь сувтланінсӧ киритӧм, веськыд туйын да/либӧ бӧр туйын сувтланінлысь меститчанінсӧ вежӧм, выль сувтланінсӧ муниципалитеткостса пыр ӧткодя новлӧдлан маршрут лыдӧ пыртӧм (водзӧ – сувтланінъяс вежӧм);

1.5.4) маршрут заводитчан да помассян сувтланінъяс колигӧн сувтланінъяс костын транспорт средствояслысь мунан туйсӧ вежыштӧм (водзӧ – мунан туй вежӧм).
ІІ. Муниципалитеткостса маршрут урчитӧм (вежӧм)

2.1. Муниципалитеткостса маршрут урчитӧм (вежӧм) могысь Водзмӧстчысь (случай кындзи, кор Водзмӧстчысьӧн лоӧ Новлӧдлӧмъяс котыртысь) ыстӧ Новлӧдлӧмъяс котыртысьлы:

2.1.1. Муниципалитеткостса пыр ӧткодя новлӧдлан маршрут урчитӧм (вежӧм) йылысь заявление (водзӧ – Заявление) тайӧ Пӧрадок дорӧ 1 №-а содтӧдын индӧм форма серти;

2.1.2. Техника да экономика боксянь подулалӧм (водзӧ – ТЭБП), кытчӧ пырӧ:

2.1.2.1) туйяслӧн состояние, найӧс лӧсьӧдӧм да туй вылын неминучаысь видзчысян корӧмъяслы налӧн лӧсялӧм йылысь юӧр, мый эскӧдӧма автомашина туйяс киын кутысьӧн;

2.1.2.2) муниципалитеткостса маршрут урчитны (вежны) коланлун йылысь гӧгӧрвоӧдана записка, кӧні эскӧдӧма, мый йӧзыслӧн эм муниципалитеткостса маршрут урчитӧмын (вежӧмын) коланлун;

2.1.2.3) муниципалитеткостса маршрутлысь схема сувталанінъяс индӧмӧн.

2.2. Заявлениесӧ да ТЭБП-сӧ сетӧны Новлӧдлӧмъяс котыртысьлы бумага вылын ӧти экземплярын либӧ ыстӧны Новлӧдлӧмъяс котыртысьлы пошта связь организация, корреспонденция вайысь мукӧд организация пыр.

Колӧ, медым заявлениесӧ вӧлі кырымалӧма да эскӧдӧма Водзмӧстчысьлӧн печатьӧн, а сідзжӧ сэтчӧ колӧ пыртны сетӧм документъяслысь описьсӧ лист бок лыдсӧ индӧмӧн.

2.3. Заявлениесӧ да ТЭБП-сӧ Новлӧдлӧмъяс котыртысьлы веськыда сетігӧн документъяссӧ пасйӧны налӧн воан лунӧ, мый йылысь Водзмӧстчысьлы документъяс сетан лунӧ сетӧны гижсьӧг-уведомление примитӧм документъяслысь лыддьӧгсӧ, Новлӧдлӧмъяс котыртысьлы налысь воан кадпассӧ индӧмӧн (водзӧ – гижсьӧг-уведомление). Заявление да ТЭБП сетан лунӧн лыддьыссьӧ Новлӧдлӧмъяс котыртысьӧн найӧс пасъян лун.

2.4. Сэк, кор Водзмӧстчысь ыстӧма Заявлениесӧ да ТЭБП-сӧ пошта связь организация, корреспонденция вайысь мукӧд организация пыр, Заявлениесӧ да ТЭБП-сӧ пасйӧны налӧн воан лунӧ налӧн воан ӧчеред серти. Заявление да ТЭБП сетан лунӧн лыддьыссьӧ Новлӧдлӧмъяс котыртысьӧн найӧс пасъян лун. Новлӧдлӧмъяс котыртысьӧн Заявлениесӧ да ТЭБП-сӧ пасъян лунсянь 3 уджалан лун чӧжӧн гижсьӧгыс ыстыссьӧ Водзмӧстчысьлы пошта пыр мӧдӧдӧмӧн либӧ пошта инпас вылӧ электроннӧй документӧн, кутшӧмӧс индӧма Заявлениеын.

2.5. Новлӧдлӧмъяс котыртысь лӧсялана Заявление да ТЭБП пасъян лунсянь ветымын уджалан лунысь оз сёрджык кадколастӧ:

2.5.1) сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс, прӧверитӧмӧн прӧверитӧ Заявлениеӧ да ТЭБП-ӧ пыртӧм тӧдмӧгъяслысь стӧчлунсӧ;

2.5.2) ыстӧ меставывса асвеськӧдлан органъясӧ, кӧні меститчӧны муниципалитеткостса маршрут заводитчан да помассян сувтланінъяс, запрос сы могысь, медым сӧгласуйтны муниципалитеткостса маршрут урчитӧмсӧ (вежӧмсӧ), либӧ сэк, кор муниципалитеткостса выль маршрутын эм водзджык урчитӧм муниципальнӧй пыр ӧткодя новлӧдлан маршрутъяса кык да унджык ӧтувъя сувтланін, Муниципальнӧй пыр ӧткодя новлӧдлан маршрут либӧ муниципалитеткостса пыр ӧткодя новлӧдлан маршрут, кӧні эм водзджык урчитӧм муниципальнӧй пыр ӧткодя новлӧдлан маршрут, муниципалитеткостса пыр ӧткодя новлӧдлан маршрут серти лӧсялӧмӧн кык да унджык ӧтувъя сувтланін, урчитӧмсӧ либӧ вежӧмсӧ транспорт юкӧнын уполномочитӧм Коми Республикаса олӧмӧ пӧртысь власьт орган да Коми Республикаын уполномочитӧм меставывса асвеськӧдлан орган костын, кодъяслӧн компетенцияӧ “Россия Федерацияын ветлысь-мунысьясӧс да туй кӧлуй автомашина транспортӧн да карын мувывса электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпас серти пыртӧма тайӧ маршрутъяс урчитӧмсӧ, сӧгласуйтан пӧрадок серти;

2.5.3) донъялӧ муниципалитеткостса маршрут урчитӧмын (вежӧмын) йӧзлысь коланлунсӧ, сы лыдын сійӧс тӧд вылӧ босьтӧмӧн, мый эм мукӧд муниципалитеткостса маршрут, кутшӧмъяслӧн муниципалитеткостса выль маршруткӧд эмӧсь ӧткодь либӧ заводитчан, либӧ помассян, либӧ шӧракостса сувтланінъяс.

2.6. Новлӧдлӧмъяс котыртысьӧн Заявление да ТЭБП видлалӧмын ӧткажитан подувъясыс сыын, мый:

2.6.1) Водзмӧстчысь абу сетӧма, абу тырвыйӧ сетӧма тайӧ Пӧрадокса 2.1 пунктын индӧм документъяссӧ;

2.6.2) Заявлениесӧ сетӧма тайӧ Пӧрадокӧн абу урчитӧм форма серти;

2.6.3) Заявлениесӧ да ТЭБП-сӧ сетӧма тайӧ Пӧрадокса 2.2 пунктын индӧм оформитан пӧрадоксӧ торкалӧмӧн;

2.6.4) муниципалитеткостса маршрут кузя пыр ӧткодя новлӧдлан сикассӧ вежӧм йылысь Заявлениесӧ сетӧма вӧдитчан тарифъяс ладмӧдӧмкӧд йитӧдын.

2.7. Новлӧдлӧмъяс котыртысьӧн муниципалитеткостса маршрутъяс урчитӧмын (вежӧмын) ӧткажитан подувъясыс сыын, мый:

2.7.1) Заявлениеын да ТЭБП-ын сетӧма абу стӧч тӧдмӧгъяс;

2.7.2) туйяслӧн состояниеыс, кыті кӧсйӧны нуӧдны маршрутсӧ, да найӧс лӧсьӧдӧмыс оз лӧсявны туй вылын неминучаысь видзчысян корӧмъяслы, мый эскӧдӧма автомашина туйяс киын кутысьясӧн;

2.7.3) муниципалитеткостса маршрут кузя пыр ӧткодя новлӧдлӧмын йӧзлӧн коланлуныс абу, сы лыдын сійӧс тӧд вылӧ босьтӧмӧн, мый эм мукӧд маршрут, кутшӧмъяслӧн эмӧсь ӧткодь заводитчан, помассян, либӧ шӧракостса сувтланінъяс;

2.7.4) меставывса асвеськӧдлан органъяс абу сӧгласуйтӧмаӧсь муниципалитеткостса маршрут урчитӧмсӧ (вежӧмсӧ);

2.7.5) Заявлениеын эм муниципалитеткостса маршрут вежӧм йылысь вӧзйӧм, мый вӧсна маршрутыс вуджӧ муниципальнӧй маршрут категорияӧ.

2.8. Муниципалитеткостса маршрут урчитӧм (вежӧм) йылысь помшуӧмыс примитсьӧ Новлӧдлӧмъяс котыртысьӧн Заявление да ТЭБП видлалан кадколаст помасян лунсянь кык уджалан лун чӧжӧн да оформитсьӧ сылӧн инӧда актӧн.

2.9. Муниципалитеткостса маршрут урчитӧм йылысь помшуӧмӧ пырӧны тӧдмӧгъяс, кутшӧмъяс колӧны Коми Республикаын муниципалитеткостса пыр ӧткодя новлӧдлан маршрутъяслӧн реестрӧ пыртӧм могысь (водзӧ – Реестр):

2.9.1) Федеральнӧй оланпасын 26 статьялӧн 1 юкӧнса 1 – 10, 12 пунктувъясӧн урчитӧм тӧдмӧгъяс;

2.9.2) “Коми Республика мутасын автомашина транспортӧн йӧзӧс транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 5 статьяса 1, 2, 4 пунктъясӧн урчитӧм тӧдмӧгъяс;

2.9.3) муниципалитеткостса маршрут кузя ветлан схема;

2.9.4) муниципалитеткостса маршрутлӧн сувтланінъяс серти транспорт средствояслӧн ветлан расписание.

2.10. Муниципалитеткостса маршрут вежӧм йылысь помшуӧмӧ пырӧны тайӧ Пӧрадокса 2.9.1 да 2.9.2 пунктъясын индӧм вежны колана тӧдмӧгъяс.

2.11. Муниципалитеткостса маршрут урчитігӧн (вежигӧн) сетӧны муниципалитеткостса маршрутлысь татшӧм дорвыв номеръяс:

карбердса туй сикас кузя – 100 №-сянь 499 №-ӧдз;

каркостса туй сикас кузя – 500 №-сянь да унджык.

2.12. Новлӧдлӧмъяс котыртысь помшуӧм примитан лунсянь 5 уджалан лун чӧжӧн ыстӧ Водзмӧстчысьлы примитӧм помшуӧм йылысь гижӧда уведомление. Сэк, кор ӧткажитӧма Заявление видлалӧмын, муниципалитеткостса маршрут урчитӧмын (вежӧмын), Новлӧдлӧмъяс котыртысь уведомлениеын индӧ помкаяссӧ, кутшӧмъяс лоисны татшӧм ӧткажитӧмлы подулӧн.

2.13. Водзмӧстчысь, кодлы воис Заявление видлалӧмын, муниципалитеткостса маршрут урчитӧмын (вежӧмын) ӧткажитӧм йылысь уведомление, вермӧ выль пӧв шыӧдчыны Новлӧдлӧмъяс котыртысь дорӧ эрдӧдӧм тырмытӧмторъяссӧ бырӧдӧм бӧрын, кутшӧмъяс лоисны ӧткажитан подулӧн.

2.14. Сэк, кор муниципалитеткостса маршрут урчитӧм (вежӧм) серти Водзмӧстчысьӧн лоӧ Новлӧдлӧмъяс котыртысь, тэчас юкӧдув, коді кывкутӧ ветлысь-мунысьясӧс автомашина транспортӧн новлӧдлӧмсӧ котыртӧмысь:

2.14.1) чукӧртӧ муниципалитеткостса маршрут кузя мунан туйяслӧн состояние, найӧс лӧсьӧдӧм да наӧн туй вылын неминучаысь видзчысян корӧмъяслы лӧсялӧм йылысь юӧр;

2.14.2) чукӧртӧ колана меставывса асвеськӧдлан органъяссянь муниципалитеткостса маршрут урчитны (вежны) коланлун йылысь юӧр;

2.14.3) анализируйтӧ транспортӧн могмӧдӧмсӧ да дасьтӧ муниципалитеткостса маршрут урчитны (вежны) коланлун йылысь гӧгӧрвоӧдана записка;

2.14.4) дасьтӧ муниципалитеткостса маршрут урчитӧм (вежӧм) йылысь помшуӧм бала.

2.15. Муниципалитеткостса маршрут урчитӧм (вежӧм) йылысь помшуӧмсӧ, кутшӧмӧс примитӧма Новлӧдлӧмъяс котыртысьлӧн водзмӧстчӧм серти, примитӧны тайӧ Пӧрадоклӧн 2.8 – 2.11 пунктъясын индӧм пӧрадокын Федеральнӧй оланпасын 12 статьяса 3 пункт тӧд вылӧ босьтӧмӧн.
ІІІ. Муниципалитеткостса маршрут дугӧдӧм
3.1. Муниципалитеткостса маршрут дугӧдӧм йылысь юалӧмсӧ видлалӧм могысь Водзмӧстчысь (случай кындзи, кор Водзмӧстчысьӧн лоӧ Новлӧдлӧмъяс котыртысь) ыстӧ Новлӧдлӧмъяс котыртысьлы:

3.1.1) муниципалитеткостса пыр ӧткодя новлӧдлан маршрут дугӧдӧм йылысь заявление (водзӧ – Дугӧдӧм йылысь заявление) тайӧ Пӧрадок дорӧ 2 №-а содтӧдын индӧм форма серти;

3.1.2) муниципалитеткостса маршрут кузя нуӧдӧм ветлысь-мунысьяслӧн лыд йылысь мыччӧдъяс быд рейс серти кык дзонь тӧлысьысь, кутшӧмъяс мунӧны Дугӧдӧм йылысь заявление сетан тӧлысь водзын;

3.1.3) сэк, кор Дугӧдӧм йылысь заявление сетан помкаӧн лоӧ туйяслӧн лёк состояние либӧ найӧс лёка лӧсьӧдӧм – автомашина туйяс киын кутысьяслысь туйяслӧн состояние да найӧс лӧсьӧдӧм йылысь юӧр сы серти, лӧсялӧны-ӧ туй вылын неминучаысь видзчысян корӧмъяслы.

3.2. Дугӧдӧм йылысь заявлениесӧ да документъяссӧ, кутшӧмъясӧс индӧма 3.1.2 да 3.1.3 пунктъясын, сетӧны Новлӧдлӧмъяс котыртысьлы тайӧ Пӧрадоклӧн 2.2-2.4 пунктъясын индӧм пӧрадок серти.

3.3. Новлӧдлӧмъяс котыртысь Дугӧдӧм йылысь лӧсялана заявление пасъян лунсянь ветымын уджалан лунысь оз сёрджык кадколастӧ:

3.3.1) прӧверитӧ Дугӧдӧм йылысь заявлениеӧ да содтӧм документъясӧ пыртӧм тӧдмӧгъяслысь стӧчлунсӧ сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс, прӧверитӧмӧн;
3.3.2) ыстӧ меставывса асвеськӧдлан органъясӧ запрос, медым сӧгласуйтны муниципалитеткостса маршрут дугӧдӧмсӧ;

3.3.3) донъялӧ муниципалитеткостса маршрут дугӧдны коланлунсӧ, сы лыдын сійӧ тӧд вылӧ босьтӧмӧн, эмӧсь-ӧ муниципалитеткостса маршрут мунан туй кузя дінмукостса, муниципальнӧй маршрутъяс либӧ мукӧд муниципалитеткостса маршрут.

3.4. Новлӧдлӧмъяс котыртысьӧн Дугӧдӧм йылысь заявление да содтӧм документъяс видлалӧмын ӧткажитан подувъясыс сыын, мый:

3.4.1) Водзмӧстчысь абу сетӧма (абу тырвыйӧ сетӧма) тайӧ Пӧрадоклӧн 3.1 пунктын индӧм документъяссӧ;

3.4.2) Дугӧдӧм йылысь заявлениесӧ сетӧма абу тайӧ Пӧрадокӧн урчитӧм форма серти;

3.4.3) Дугӧдӧм йылысь заявлениесӧ да содтӧм документъяссӧ сетӧма тайӧ Пӧрадоклӧн 2.2. пунктын индӧм оформитан пӧрадоксӧ торкалӧмӧн.

3.5. Новлӧдлӧмъяс котыртысьӧн муниципалитеткостса маршрутъяс дугӧдӧмын ӧткажитан подувъясыс сыын, мый:

3.5.1) Дугӧдӧм йылысь заявлениеын да содтӧм документъясын сетӧма абу стӧч тӧдмӧгъяс;

3.5.2) туйяслӧн состояниеыс, кыті кӧсйӧны нуӧдны маршрутсӧ, да найӧс лӧсьӧдӧмыс лӧсялӧны туй вылын неминучаысь видзчысян корӧмъяслы, мый эскӧдӧма автомашина туйяс киын кутысьясӧн;

3.5.3) мукӧд маршрут вылын, кутшӧмъяслӧн дугӧдан муниципалитеткостса маршруткӧд эмӧсь маршрут заводитчан либӧ помассян, либӧ шӧракостса ӧткодь сувтланінъяс, абуӧсь позянлунъясыс, кутшӧмъяс сетӧны позянлун могмӧдны новлӧдлӧмын йӧзлӧн коланлунсӧ;

3.5.4) меставывса асвеськӧдлан органъяс абу сӧгласуйтӧмаӧсь муниципалитеткостса маршрут дугӧдӧмсӧ.

3.6. Новлӧдлӧмъяс котыртысь примитӧ муниципалитеткостса маршрут дугӧдӧм йылысь помшуӧмсӧ сэк, кор:

3.6.1) муниципалитеткостса маршрут кузя кык тӧлысьӧн новлӧдлӧм ветлысь-мунысьяслӧн лыдыс, кодъяс мунісны маршрут заводитчан сувтланінсянь да маршрут помассян сувтланінӧдз, лоӧ 25 прӧчентысь этшаджык сійӧ значениесьыс мыйта морт тӧрӧ транспорт средствоӧ, мыйӧн колӧ вӧдитчыны маршрут вылын;

3.6.2) абу позянлуныс могмӧдны тайӧ муниципалитеткостса маршрут вылын безопаснӧя ветлӧмсӧ, мый эскӧдӧма автомашина туйяс киын кутысьӧн;

3.6.3) эм маршрут дугӧдӧм йылысь контроль нуӧдысь канму органъяслӧн либӧ ёрд органъяслӧн предписание (помшуӧм), индӧм предписаниеыс (помшуӧмыс) кӧ оланпас серти вынсялӧма (случайяс кындзи, кор ёрдлысь помшуӧмсӧ колӧ дзик пыр пӧртны олӧмӧ);

3.6.4) муниципалитеткостса пыр ӧткодя новлӧдлан ӧти либӧ ӧткымын маршрут кузя новлӧдлӧмъяс йылысь эскӧдангижӧд босьтан инӧд вылӧ выль пӧв нуӧдӧм восьса конкурслӧн бӧртасъяс серти конкурссӧ шуӧма артмытӧмӧн сы вӧсна, мый эз вӧвны конкурсын участвуйтӧм вылӧ заявкаяс;

3.6.5) муниципалитеткостса маршрут кузя ладмӧдан тарифъяс  серти ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмкӧд йитчӧм уджъяс вӧчӧм вылӧ выль пӧв нуӧдӧм электроннӧй аукционлӧн бӧртасъяс серти аукционыс эз вӧв сы вӧсна, мый эз вӧвны электроннӧй аукционын участвуйтӧм вылӧ заявкаяс.

3.7. Муниципалитеткостса маршрут дугӧдӧм йылысь помшуӧмсӧ оформитӧны Новлӧдлӧмъяс котыртысьлӧн инӧда актӧн Дугӧдӧм йылысь заявление да сы дорӧ содтӧм документъяс видлалан кадколаст помасян лунсянь кык уджалан лун чӧжӧн.

3.8. Муниципалитеткостса маршрут дугӧдӧм йылысь помшуӧмӧ пырӧ:

3.8.1) муниципалитеткостса маршрутлӧн дорвыв номер да ним;

3.8.2) муниципалитеткостса маршрут дугӧдан кадпас.

3.9. Новлӧдлӧмъяс котыртысь муниципалитеткостса маршрут дугӧдӧм йылысь помшуӧм примитан лунсянь 5 уджалан лун чӧжӧн ыстӧ Водзмӧстчысьлы примитӧм помшуӧм йылысь гижӧда уведомление. Сэк, кор Дугӧдӧм йылысь заявление видлалӧмын, муниципалитеткостса маршрут дугӧдӧмын ӧткажитӧма, Новлӧдлӧмъяс котыртысьӧн уведомлениеын индыссьӧны помкаяс, кутшӧмъяс лоисны татшӧм ӧткажитӧмлы подулӧн.

3.10. Водзмӧстчысь, кодлы воис Дугӧдӧм йылысь заявление видлалӧмын, муниципалитеткостса маршрут дугӧдӧмын ӧткажитӧм йылысь уведомление, вермӧ выль пӧв шыӧдчыны Новлӧдлӧмъяс котыртысь дорӧ эрдӧдӧм тырмытӧмторъяссӧ либӧ фактъяссӧ бырӧдӧм бӧрын, кутшӧмъяс лоисны ӧткажитан подулӧн.

3.11. Сэк, кор муниципалитеткостса маршрут дугӧдӧм серти Водзмӧстчысьӧн лоӧ Новлӧдлӧмъяс котыртысь, тэчас юкӧдув, коді кывкутӧ ветлысь-мунысьясӧс автомашина транспортӧн новлӧдлӧмсӧ котыртӧмысь:

3.11.1) чукӧртӧ муниципалитеткостса маршрут кузя мунан туйяслӧн состояние, найӧс лӧсьӧдӧм да налӧн туй вылын неминучаысь видзчысян корӧмъяслы лӧсялӧм йылысь юӧр;

3.11.2) чукӧртӧ колана меставывса асвеськӧдлан органъяссянь муниципалитеткостса маршрут дугӧдны коланлун йылысь юӧр;

3.11.3) анализируйтӧ транспортӧн могмӧдӧмсӧ да дасьтӧ муниципалитеткостса маршрут дугӧдны коланлун йылысь гӧгӧрвоӧдана записка;

3.11.4) дасьтӧ муниципалитеткостса маршрут дугӧдӧм йылысь помшуӧм бала.

3.12. Муниципалитеткостса маршрут дугӧдӧм йылысь помшуӧмсӧ, кутшӧмӧс дасьтӧма Новлӧдлӧмъяс котыртысьлӧн водзмӧстчӧм серти, оформитӧны тайӧ Пӧрадоклӧн 2.8 пункт серти.

3.13. Муниципалитеткостса маршрут дугӧдӧм йылысь помшуӧмӧ, кутшӧмӧс дасьтӧма Новлӧдлӧмъяс котыртысьлӧн водзмӧстчӧм серти, пырӧ:

3.13.1) муниципалитеткостса маршрутлӧн дорвыв номер да ним;

3.13.2) муниципалитеткостса маршрут дугӧдан кадпас Федеральнӧй оланпасын 12 статьяса 3 пункт тӧд вылӧ босьтӧмӧн.
Коми Республика мутасын ветлысь-мунысьясӧс

да туй кӧлуй автомашина транспортӧн муниципалитеткостса

пыр ӧткодя новлӧдлан маршрутъяс урчитан, вежан,

дугӧдан пӧрадок дорӧ (сы лыдын юридическӧй кывкутысьяслысь,

асшӧр уджалысьяслысь, прӧстӧй товариществолӧн сёрнитчӧмын участвуйтысьяслысь тайӧ маршрутъяс урчитӧм, вежӧм

либӧ дугӧдӧм йылысь заявлениеяссӧ, а сідзжӧ тайӧ маршрутъяс

урчитны либӧ вежны ӧткажитӧм вылӧ подувсӧ,

тайӧ маршрутъяс дугӧдӧм вылӧ подувсӧ видлалан пӧрадок)

1 №-а СОДТӦД
ФОРМА

Муниципалитеткостса пыр ӧткодя новлӧдлан маршрут

урчитӧм (вежӧм) йылысь
ЗАЯВЛЕНИЕ
1.
Водзмӧстчысь: (индысьӧ новлӧдлысьлӧн либӧ меставывса асвеськӧдлан органлӧн ним)​_____________________________________________________________
2.
Новлӧдлысьлӧн мыччӧдъяс (сэк, кор водзмӧстчысьӧн лоӧ прӧстӧй товарищество, индыссьӧны прӧстӧй товариществоса быд участвуйтысьлӧн мыччӧдъяс):
	Д/в №
	Новлӧдлысьлӧн ним (асшӧр уджалысьлӧн О.Н.В.)
	ВМП
	Лицензия номер да сійӧс сетан кадпас
	Пошта инпас
	Йитчан телефон номер, факс номер, электроннӧй пошта

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Кора видлавны муниципалитеткостса пыр ӧткодя новлӧдлан маршрут урчитны/ вежны (коланасӧ визьнитны) позянлунсӧ:
___________________________________________________________________________(индыссьӧ маршрут заводитчан да помассян олан пунктлӧн ним)
3.
Маршрутлӧн кузьта:

веськыда туй кузя __________км;

бӧр локтан туй кузя ________км.

4.
Сувтланінъяс йылысь тӧдмӧгъяс:
	Муниципалитеткостса пыр ӧткодя новлӧдлан маршрут кузя сувтланінъяслӧн реестрын сувтланінлӧн пасъян номер (эм кӧ)
	Сувтланінлӧн ним, меститчанінлӧн инпас

	
	

	
	

	
	

	
	

	
	

	
	

	
	

	
	

	
	

	
	


5.
Сувтланінъяс вылын ветлысь-мунысьясӧс пуксьӧдны / чеччӧдны кӧсъян пӧрадок:

______________________________________________________________________________________________________________________________________________________

6.
Уличаяслӧн да автомашина туйяслӧн ним, кыті кутасны ветлыны транспорт средствояс сувтланінъяс костын:
6.1.
Веськыда туй кузя:
	Д/в №
	Веськыда туй кузя уличаяслӧн/автомашина туйяслӧн ним
	Олан пунктлӧн ним

	
	
	

	
	
	

	
	
	

	
	
	

	
	
	

	
	
	

	
	
	


6.2.
Бӧр локтан туй кузя:
	Д/в №
	Веськыда туй кузя уличаяслӧн/автомашина туйяслӧн ним
	Олан пунктлӧн ним

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


7.
Транспорт средствояс:
	Класс
	Медыджыд лыд
	Ыджда да сьӧкта серти параметръяс
	Экологическӧй характеристикаяс

	
	
	медыджыд джуджда, м
	медыджыд пасьта, м
	тырвыйӧ сьӧкта, т
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


8.
Быд сувталанін серти планируйтан расписание:

8.1.
Веськыда туй кузя:

Расписание олӧмӧ пӧртан лунъяс: (индыссьӧны вежон лунъяс)____________________

___________________________________________________________________________ 
	Сувтланінлӧн ним
	Рейсъяс (вӧрзян кад, час:мин)

	
	1
	2
	3
	4
	5
	6
	7
	8
	…

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	


8.2.
Бӧр локтан туй кузя:

Расписание олӧмӧ пӧртан лунъяс: (индыссьӧны вежон лунъяс)____________________
	Сувтланінлӧн ним
	Рейсъяс (вӧрзян кад, час:мин)

	
	1
	2
	3
	4
	5
	6
	7
	8
	…

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	


Сэк, кор торъя вежон лунъяс вылӧ урчитӧма торъя расписание, таблича мыччӧдъяссӧ колӧ гижны урчитӧм макет серти лӧсялана вежон лунъяс вылӧ торйӧн.

Сэк, кор торъя рейсъяссӧ вӧчӧма торъя пунктъясӧ кежавтӧг, лӧсялана рейсъяссӧ пасйӧны сноскаӧн сноскасӧ петкӧдӧмӧн да ветлан схемасӧ опишитӧмӧн.

Сэк, кор расписаниесӧ урчитӧма сезон кежлӧ, расписаниеыс индыссьӧ сезонлӧн быд период вылӧ торйӧн сезонлысь периодсӧ индӧмӧн.

___________________________________________________________________________ 

(кадпас)            (О.Н.В.)                                                       (кырымпас)

Коми Республика мутасын ветлысь-мунысьясӧс да

туй кӧлуй автомашина транспортӧн муниципалитеткостса пыр ӧткодя новлӧдлан маршрутъяс урчитан, вежан, дугӧдан пӧрадок дорӧ (сы лыдын юридическӧй кывкутысьяслысь, асшӧр уджалысьяслысь, прӧстӧй товариществолӧн сёрнитчӧмын участвуйтысьяслысь тайӧ маршрутъяс урчитӧм, вежӧм либӧ дугӧдӧм йылысь заявлениеяссӧ, а сідзжӧ тайӧ маршрутъяс урчитны либӧ вежны ӧткажитӧм вылӧ подувсӧ, тайӧ маршрутъяс дугӧдӧм вылӧ подувсӧ видлалан пӧрадок)

2 №-а СОДТӦД
ФОРМА

Муниципалитеткостса пыр ӧткодя новлӧдлан маршрут дугӧдӧм йылысь
ЗАЯВЛЕНИЕ
1.
Водзмӧстчысь: (индысьӧ новлӧдлысьлӧн либӧ меставывса асвеськӧдлан органлӧн ним)​_____________________________________________________________
2.
Новлӧдлысьлӧн мыччӧдъяс (сэк, кор водзмӧстчысьӧн лоӧ прӧстӧй товарищество, индыссьӧны прӧстӧй товариществоса быд участвуйтысьлӧн мыччӧдъяс):
	Д/в №
	Новлӧдлысьлӧн ним (асшӧр уджалысьлӧн О.Н.В.)
	ВМП
	Лицензия номер да сійӧс сетан кадпас
	Пошта инпас
	Йитчан телефон номер, факс номер, электроннӧй пошта

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Кора видлавны муниципалитеткостса пыр ӧткодя новлӧдлан маршрут дугӧдны позянлунсӧ:

___________________________________________________________________________(индыссьӧ маршрут заводитчан да помассян олан пунктлӧн ним)
3.
Муниципалитеткостса маршрут дугӧдны коланлун йылысь водзмӧстчысьлӧн подулалӧм вӧзйӧмъяс:________________________________________________________

________________________________________________________________________________________________________________________________________________
___________________________________________________________________________

(кадпас)                        (О.Н.В.)                                                         (кырымпас)

ВЫНСЬӦДӦМА

Коми Республикаса Веськӧдлан котырлӧн

2019 во йирым тӧлысь 14 лунся 478 №-а шуӧмӧн

(2 №-а содтӧд)

Муниципальнӧй пыр ӧткодя новлӧдлан маршрут либӧ муниципалитеткостса пыр ӧткодя новлӧдлан маршрут,

кӧні эм водзджык урчитӧм муниципальнӧй пыр ӧткодя новлӧдлан

маршрут, муниципалитеткостса пыр ӧткодя новлӧдлан маршрут серти

лӧсялӧмӧн кык да унджык ӧтувъя сувтланін,

урчитӧмсӧ либӧ вежӧмсӧ транспорт юкӧнын уполномочитӧм

Коми Республикаса олӧмӧ пӧртысь власьт орган да Коми Республикаын

уполномочитӧм меставывса асвеськӧдлан орган костын, кодъяслӧн компетенцияӧ “Россия Федерацияын ветлысь-мунысьясӧс да туй кӧлуй автомашина транспортӧн да карын мувывса электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпас серти пыртӧма тайӧ маршрутъяс урчитӧмсӧ, сӧгласуйтан
ПӦРАДОК
1. Тайӧ Пӧрадокыс урчитӧ ветлысь-мунысьясӧс да туй кӧлуй автомашина транспортӧн муниципальнӧй пыр ӧткодя новлӧдлан маршрут (водзӧ – муниципальнӧй маршрут) либӧ ветлысь-мунысьясӧс да туй кӧлуй автомашина транспортӧн муниципалитеткостса пыр ӧткодя новлӧдлан маршрут (водзӧ – муниципалитеткостса маршрут) урчитӧмсӧ либӧ вежӧмсӧ сэк, кор индӧм маршрутъясыслӧн эм водзджык урчитӧм муниципальнӧй маршрут, муниципалитеткостса маршрут серти лӧсялӧмӧн кык да унджык ӧтувъя сувтланін, транспорт юкӧнын уполномочитӧм Коми Республикаса олӧмӧ пӧртысь власьт орган да Коми Республикаын меставывса асвеськӧдлан орган костын, кодъяслӧн компетенцияӧ “Россия Федерацияын ветлысь-мунысьясӧс да туй кӧлуй автомашина транспортӧн да карын мувывса электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпас серти (водзӧ – Федеральнӧй оланпас) пыртӧма тайӧ маршрутъяс урчитӧмсӧ, сӧгласуйтан процедурасӧ (водзӧ лӧсялӧмӧн – Коми Республикаса уполномочитӧм орган, уполномочитӧм меставывса асвеськӧдлан орган, ӧтув гаралӧм дырйи Уполномочитӧм органъяс; Пӧрадок).

2. Тайӧ Пӧрадокын вӧдитчан кыввежӧртасъясӧн вӧдитчӧны Федеральнӧй оланпастэчасӧн урчитӧм вежӧртасъясын.

3. Уполномочитӧм меставывса асвеськӧдлан орган муниципальнӧй маршрут урчитӧм (вежӧм) йылысь помшуӧм примитӧм могысь прӧверитӧ Коми Республикаын муниципалитеткостса пыр ӧткодя новлӧдлан маршрутъяслысь реестрсӧ сы серти, эмӧсь-ӧ сэні маршрутъяс, кутшӧмъяслӧн урчитан (вежан) маршруткӧд эм кык да унджык ӧтувъя сувтланін (водзӧ – Ӧткодь маршрутъяс).

4. Коми Республикаса уполномочитӧм орган муниципалитеткостса маршрут урчитӧм (вежӧм) йылысь помшуӧм примитӧм могысь прӧверитӧ муниципальнӧй пыр ӧткодя новлӧдлан маршрутъяслысь реестрсӧ сы серти, эмӧсь-ӧ сэні Ӧткодь маршрутъяс.

5. Сэк, кор эрдӧдӧма Ӧткодь маршрутъяссӧ, уполномочитӧм органъяс ыстӧны лӧсялана маршрут урчитӧмсӧ (вежӧмсӧ) сӧгласуйтӧм йылысь шыӧдчӧмъяссӧ (водзӧ – Сӧгласуйтӧм йылысь шыӧдчӧм) уполномочитӧм органӧ, коді водзджык урчитіс маршрутсӧ.

6. Сӧгласуйтӧм йылысь шыӧдчӧмын индысьӧны татшӧм тӧдмӧгъяс:

6.1) маршрут урчитӧм (вежӧм) серти водзмӧстчысь йылысь юӧр;

6.2) сувтланінъяслӧн лыддьӧг, кӧні кӧсйӧны пуксьӧдны да чеччӧдны ветлысь-мунысьясӧс;

6.3) транспорт средствояслӧн лыд да класс, кутшӧмъясӧн кӧсйӧны вӧдитчыны маршрут вылын;

6.4) маршрут кузя транспорт средствояслӧн ветлан расписание бала.

7. Сӧгласуйтӧм йылысь шыӧдчӧмыс пасйысьӧ Уполномочитӧм органӧн сылӧн воан лунӧ да сійӧ видлавсьӧ сійӧс пасъян лунсянь вит уджалан лун чӧжӧн.

8. Сӧгласуйтӧм йылысь шыӧдчӧмсӧ босьтігӧн Уполномочитӧм орган:

8.1) донъялӧ тайӧ Пӧрадоклӧн 6 пунктын индӧм тӧдмӧгъяслысь тырвыйӧлунсӧ, абуӧсь-ӧ сэні ӧта-мӧдлы паныд мунысь мыччӧдъяс;

8.2) донъялӧ маршрут урчитны (вежны) коланлунсӧ/лӧсяланлунсӧ налӧн водзджык урчитӧм маршрутъяс серти сувтланінъяссӧ, транспорт средствояслысь ветлан расписаниесӧ, автомашина транспортлысь да мукӧд сикас транспортлысь йитчан рейсъяс вӧчны коланлунсӧ, йӧзлысь коланлунсӧ тӧд вылӧ босьтӧмӧн.

9. Сӧгласуйтӧм йылысь шыӧдчӧмсӧ видлалӧм бӧрын Уполномочитӧм орган сӧгласуйтӧ либӧ ӧткажитӧ Ӧткодь маршрут урчитӧмсӧ (вежӧмсӧ) сӧгласуйтӧмын.

10. Ӧткодь маршрут урчитӧмсӧ (вежӧмсӧ) сӧгласуйтӧмын ӧткажитан подувъясыс сыын, мый:

10.1) Сӧгласуйтӧм йылысь шыӧдчӧмын эмӧсь абу тырвыйӧ юӧр либӧ ӧта-мӧдлы паныд мунысь мыччӧдъяс;

10.2) маршрутъяслӧн ӧткодь сувтланінъяс серти транспорт средствояслӧн вӧрзян кад серти торъялӧмыс абу;

10.3) эм автомашина туйяс киын кутысьяслӧн юӧр сы йылысь, мый туйяслӧн состояниеыс да найӧс лӧсьӧдӧмыс оз лӧсявны туй вылын неминучаысь видзчысян корӧмъяслы.

11. Уполномочитӧм орган Сӧгласуйтӧм йылысь шыӧдчӧм пасъян лунсянь сизим уджалан лунысь оз дырджык кадколастӧ ыстӧ Сӧгласуйтӧм йылысь шыӧдчӧм дасьтысь Уполномочитӧм органӧ татшӧм шыӧдчӧм вылӧ вочакывсӧ.

Сэк, кор ӧткажитӧма Сӧгласуйтӧм йылысь шыӧдчӧм видлалӧмын, Уполномочитӧм орган вочакывйын индӧ помкаяссӧ, кутшӧмъяс лоисны татшӧм ӧткажитӧмлы подулӧн.
